
Fარასამეწარმეო (არაკომერციული) იურიდიული პირის „ონის მუნიციპალური 

წყალმომარაგების ქსელის მოვლა-შენახვის ცენტრი“-ს 

წესდება 

მუხლი 1. ზოგადი დებულებები 

1.1.  არასამეწარმეო (არაკომერციული) იურიდიული პირის „ონის მუნიციპალური 

წყალმომარაგების ქსელის მოვლა-შენახვის ცენტრი“ (შემდგომ ტექსტში - ცენტრი) არის 

კერძო სამართლის არაკომერციული (არასამეწარმეო) იურიდიული პირი, რომელიც 

შექმნილია საქართველოს ორგანული კანონის „ადგილობრივი თვითმმართველობის 

კოდექსი“-ს საფუძელზე. 

1.2.  ცენტრის დამფუძნებელია ონის მუნიციპალიტეტი წარმოდგენილი მერის სახით 

მისამართი: ქ. ონი, დავით აღმაშენებლის ქუჩა N40, ს/კ 237978275). 

 

მუხლი 2. სახელწოდება, იურიდიული მისამართი და სტატუსი 

2.1. ცენტრი ხელმძღვანელობს საქართველოს ორგანული კანონით „ადგილობრივი 

თვითმმართველობის კოდექსი“-თ და „საქართველოს სამოქალაქო კოდექსი“-თ, ამ წესდებითა და 

მოქმედი კანონმდებლობის შესაბამისად. 

2.2. ცენტრის სრული სახელწოდებაა არასამეწარმეო (არაკომერციული) იურიდიული პირის 

,,ონის მუნიციპალური წყალმომარაგების ქსელის მოვლა-შენახვის ცენტრი’’.ინგლისური 

სახელწოდება Oni municipal  watersupplynetwork operation andmaintenance centr 

2.3. ცენტრის იურიდიული მისამართია: ონის მუნიციპალიტეტი სოფელი შეუბანი  

2.4. ცენტრს გააჩნია იურიდიული პირის ყველა ატრიბუტი , ბეჭედი, დამოუკიდებელი ბალანსი, 

საბანკო ანგარიშები და სხვა. 

2.5. ცენტრის ელექტრონული ფოსტის მისამართია: movlashenaxva@gmail.com 

მუხლი 3.  ა(ა)იპ „ონის მუნიციპალური წყალმომარაგების ქსელის მოვლა-შენახვის ცენტრის“ 

ამოცანები 

3.1 ონის მუნიციპალიტეტის დასახლებათა (სოფლების) წყალმომარაგების ქსელის შენარჩუნება 

და ლოკალური სარეაბილიტაციო სამუშაოების განხორციელება. 

3.2 ონის მუნიციპალიტეტის დასახლებათა (სოფლების)  წყალარინების (კანალიზაციის) ქსელის 

შენარჩუნება, გამართული ფუნქციონირების უზრუნველყოფა და ლოკალური სარეაბილიტაციო 

სამუშაოების განხორციელება. 

მუხლი 4.  ა(ა)იპ „ონის მუნიციპალური წყალმომარაგების ქსელის მოვლა-შენახვის ცენტრის“ 

უფლება-მოვალეობანი 

4.1. ცენტრი აღჭურვილია მასზე დაკისრებული ამოცანებისა და ფუნქციების ადეკვატური 

უფლებებით და ასრულებს შესაბამის მოვალეობებს. 



4.2. დადგენილი წესით შეუძლია მიიღოს ინფორმაციული, დოკუმენტური თუ სხვა მასალები, 

რომლებიც საჭიროა ცენტრისათვის დაკისრებული ფუნქციების განსახორციელებლად. 

4.3. დაკისრებული მოვალეობების შესრულების უზრუნველსაყოფად მერიისათვის ამზადებს 

წინადადებებს საკიხის გადასაწყვეტად. 

4.4. ამყარებს ურთიერთობებს სხვა იურიდიულ და ფიზიკურ პირებთან და თავისი 

კომპეტენციის ფარგლებში შეუძლია მათთან ხელშეკრულების გაფორმება. 

4.5. დამფუძნებლის თანხმობით უფლებამოსილია წევრის სახით შევიდეს ნებაყოფლობით 

გაერთიანებებში (ასოციაციებში). ერთობლივი საკითხების გადაწყვეტის მიზნით შექმნას 

დროებითი კოლექტივები, დადოს სათანადო ხელშეკრულებები (კონტრაქტები) სამუშაოების 

(მომსახურების) ჩატარებაზე ცალკეულ ფიზიკურ და იურიდიულ პირებთან და უზრუნველყოს 

მათ მიერ შესრულებული სამუშაოების (მომსახურების) ანაზღაურება. 

4.6. განიხილავს მოქალაქეთა წინადადებებსა და საჩივრებს მომსახურების საკითხებზე. 

აუცილებლობის შემთხვევაში მუნიციპალიტეტის მერისათვის ამზადებს წინადადებებს. 

4.7. ცენტრის უფლებების დაცვა გარანტირებულია საქართველოს კანონმდებლობით. მათი 

დაუცველობის ან დარღვევის შემთხვევაში ცენტრი უფლებამოსილია მიმართოს სასამართლოს. 

 

მუხლი 5. დამფუძნებლის მიერ ა(ა)იპ „ონის მუნიციპალური წყალმომარაგების ქსელის მოვლა-

შენახვის ცენტრის“ მართვა  

1.ცენტრის უმაღლეს მმართველობით ორგანოს წარმოადგენს დამფუძნებელთა საერთო კრება 

(შემდგომ − საერთო კრება).   

2.ვინაიდან ცენტრს ერთი დამფუძნებელი ჰყავს, დამფუძნებელთა საერთო კრების 

უფლებამოსილებას ის ახორციელებს. ამგვარი უფლებამოსილების ფარგლებში მიღებული 

გადაწყვეტილება წერილობით ფორმდება. 

3.დამფუძნებლის კომპეტენციას განეკუთვნება შემდეგი საკითხები: 

ა) ცენტრის მიზნებიდან გამომდინარე, ცენტრის საქმიანობის შესახებ გადაწყვეტილების მიღება; 

ბ) ცენტრის მიერ ვალდებულების აღება, ქონების შეძენა/გასხვისება/უფლებრივად დატვირთვა; 

გ) ცენტრის გაწევრიანება სხვა იურიდიულ პირებში ან მისი პარტნიორად/დამფუძნებლად 

შესვლა; 

დ) ცენტრის წესდებაში ცვლილება/წესდების ახალი რედაქციის მიღება, შინაგანაწესის 

დამტკიცება;  

ე) ცენრის ხელმძღვანელობაზე/წარმომადგენლობაზე უფლებამოსილი პირის დანიშვნა; 

ვ) ცენტრის და მის მიერ დაფუძნებული იურიდიული პირების  რეორგანიზაცია/ლიკვიდაცია. 

 



 

 

მუხლი 6. ა(ა)იპ „ონის მუნიციპალური წყალმომარაგების ქსელის მოვლა-შენახვის ცენტრის“ 

ხელმძღვანელობა/წარმომადგენლობა 

 

1.ცენტრის ხელმძღვანელობასა და წარმომადგენლობაზე უფლებამოსილი პირია დირექტორი. 

დირექტორი დამფუძნებლის/დამფუძნებელთა კრების მიერ ინიშნება არაუმეტეს 3 წლის ვადით, 

ხელახლა დანიშვნის უფლებით. თუ ამ ვადის ამოწურვის შემდეგ კანონით დადგენილი წესით 

არ განხორციელდება მისი უფლებამოსილების ახალი ვადის ან ხელმძღვანელობასა და 

წარმომადგენლობაზე უფლებამოსილი პირის ცვლილების რეგისტრაცია, რეგისტრირებული 

დირექტორის უფლებამოსილება განუსაზღვრელი ვადით გაგრძელებულად მიიჩნევა. 

2.ხელმძღვანელობითი უფლებამოსილება გულისხმობს უფლებამოსილების ფარგლებში 

ცენტრის სახელით გადაწყვეტილებების მიღებას. დირექტორი თავის ხელმძღვანელობით 

უფლებამოსილებას ახორციელებს  მოქმედი კანონმდებლობის, ამ წესდებისა და შინაგანაწესის 

(ასეთის არსებობის შემთხვევაში) შესაბამისად. 

3.წარმომადგენლობითი უფლებამოსილება გულისხმობს ცენტრის სახელით გამოსვლას მესამე 

პირებთან ურთიერთობაში. დირექტორს აქვს ერთპიროვნული წარმომადგენლობითი 

უფლებამოსილება. ამასთან, თუ ცენტრს ერთზე მეტი დირექტორი ჰყავს, ისინი 

წარმომადგენლობით უფლებამოსილებას ახორციელებენ სადამფუძნებლო შეთანხმებით 

განსაზღვრული წესის შესაბამისად. 

4.უფლებამოსილების ფარგლებში დირექტორს აქვს უფლება ცენტრის სახელით დადოს 

გარიგებები, გახსნას და დახუროს ცენტრის ეროვნული და უცხოური საბანკო ანგარიშები, ხელი 

მოაწეროს ფინანსურ და სხვა ოფიციალურ დოკუმენტებს, აწარმოოს მოლაპარაკებები, გამოვიდეს 

სასამართლოში მოსარჩელედ/მოპასუხედ, დამფუძნებელთან შეთანხმებით, შრომითი 

ხელშეკრულების საფუძველზე მიიღოს ცენტრის თანამშრომლები, გააფორმოს მათთან 

ხელშეკრულება და გადაწყვიტოს საკადრო საკითხები, შეიმუშაოს ცენტრის ბიუჯეტის პროექტი 

და საშტატო განრიგი. დირექტორი უფლებამოსილია განახორციელოს მხოლოდ ის მოქმედება, 

რომელიც ემსახურება ცენტრის მიზნებს და არ აყენებს მას ზიანს. იგი ვალდებულია ცენტრის 

საქმეებს გაუძღვეს მართლზომიერად და კეთილსინდისიერად. წარმართავს და ორგანიზებას 

უწევს ცენტრის საერთო საქმიანობას და პასუხისმგებელია ამ საქმიანობის ეფექტურობასა და 

კანონიერებაზე. კანონით დადგენილი წესით განაგებს და განკარგავს ცენტრის ქონებას და 

სახსრებს. მასვე ეკისრება პასუხისმგებლობა არსებულ ქონებაზე და ფულადი სახსრების 

მიზნობრივ და სწორ ხარჯვაზე. ამ მოვალეობის შეუსრულებლობის შემთხვევაში, დირექტორი 

არასამეწარმეო (არაკომერციული) იურიდიული პირის წინაშე პასუხისმგებელია წარმოშობილი 

ზიანისათვის. ზიანის ანაზღაურების მოთხოვნაზე უარის თქმა ბათილია, თუ ეს აუცილებელია 

მესამე პირთა მოთხოვნების დასაკმაყოფილებლად. დირექტორის ხელმძღვანელობითი 

უფლებამოსილება შეიძლება შეიზღუდოს სადამფუძნებლო შეთანხმებით. 



5. დამფუძნებელს/დამფუძნებელთა საერთო კრებას შეუძლია ნებისმიერ დროს 

გაათავისუფლოს დირექტორი თანამდებობიდან შესაბამისი საფუძვლის მითითების გარეშე.   

6.დირექტორს უფლება აქვს გადადგეს თანამდებობიდან. ამ შემთხვევაში, დირექტორი  

ვალდებულია დაიცვას ცენტრთან დადებული სასამსახურო ხელშეკრულებითა და მოქმედი 

კანონმდებლობით განსაზღვრული მოთხოვნები და პროცედურები. 

7.დირექტორი ვალდებულია წელიწადში ერთხელ დამფუძნებელს/დამფუძნებელთა საერთო 

კრებას წარუდგინოს ცენტრის საქმიანობის ანგარიში. 

8.დირექტორი მართავს ცენტრის ოფიციალური ელექტრონულ პორტალს. 

მუხლი 7.  ა(ა)იპ „ონის მუნიციპალური წყალმომარაგების ქსელის მოვლა-შენახვის ცენტრის“ 

ფინანსური სახსრები. 

1.  ცენტრის დაფინანსების წყაროებია: 

ა) ადგილობრივი ბიუჯეტიდან გამოყოფილი მიზნობრივი დაფინანსება; 

ბ) ადგილობრივი, უცხოელი იურიდიული და ფიზიკური პირების უსასყიდლო, საქველმოქმედო 

შემოწირულობები; 

გ) უცხოური ინვესტიციები და გრანტები; 

ე) საქართველოს კანონმდებლობით ნებადართული სხვა შემოსავლები. 

2. ცენტრი უფლებამოსილია თავისი საქმიანობის განხორციელების მიზნით მიიღოს  

საქველმოქმედო შენატანი ფიზიკური და იურიდიული პირებისაგან. 

 

 

მუხლი 8. ა(ა)იპ „ონის მუნიციპალური წყალმომარაგების ქსელის მოვლა-შენახვის ცენტრის“ 

სამართლებრივი ფორმის შეცვლა, რეორგანიზაცია, შერწყმა და ლიკვიდაცია 

1. ცენტრის სამართლებრივი ფორმის შეცვლა დაუშვებელია, გარდა იმ შემთხვევისა, 

როდესაც სამართლებრივი ფორმის შეცვლით იგი საჯარო სამართლის იურიდიულ პირად 

გარდაიქმნება. 

2. ცენტრის გაყოფა (დაყოფა, გამოყოფა), შერწყმა (გაერთიანება, მიერთება) და ლიკვიდაცია 

ხორციელდება მეწარმე სუბიექტის ლიკვიდაციისათვის/რეორგანიზაციისათვის 

საქართველოს კანონმდებლობით დადგენილი წესით. 

3. ცენტრის რეორგანიზაციისა და ლიკვიდაციის, ასევე, ლიკვიდატორის დანიშვნის შესახებ 

გადაწყვეტილებას იღებს დამფუძნებელი/დამფუძნებელთა საერთო კრება. 

4. ლიკვიდაციის დროს უნდა დასრულდეს მიმდინარე საქმეები, დადგინდეს კრედიტორთა 

მოთხოვნები, დარჩენილი ქონება გამოიხატოს ფულში, დაკმაყოფილდნენ კრედიტორები და 

დარჩენილი ქონება გაუნაწილდეს დამფუძნებლის/დამფუძნებელთა საერთო კრების მიერ 

განსაზღვრულ ლიკვიდაციის შედეგად დარჩენილი ქონების მიღებაზე  უფლებამოსილ 

პირებს.  

5. გადაწყვეტილება ცენტრის ლიკვიდაციის პროცესის დაწყების შესახებ უნდა 

დარეგისტრირდეს მეწარმეთა და არასამეწარმეო (არაკომერციული) იურიდიული პირების 



რეესტრში. ლიკვიდაციის პროცესი დაწყებულად ითვლება ფონდის ლიკვიდაციის დაწყების 

შესახებ ინფორმაციის რეესტრში რეგისტრაციის მომენტიდან. 

6. ლიკვიდაციის შედეგად დარჩენილი ქონების მიღებაზე უფლებამოსილ პირებს 

განსაზღვრავს დამფუძნებელთა საერთო კრება. სკოლის ლიკვიდაციისას დარჩენილი ქონება 

გადაეცემა:  

ა) მსგავსი საქმიანობის განმახორციელებელ ორგანიზაციებს; 

ბ) საქველმოქმედო ორგანიზაციებს; 

გ) საქართველოს სახელმწიფოს. 

7. აკრძალულია ლიკვიდაციის შედეგად დარჩენილი ქონების განაწილება დამფუძნებლებს, 

ხელმძღვანელობასა და წარმომადგენლობაზე უფლებამოსილ პირებს შორის. 

8. თუ დამფუძნებელმა/დამფუძნებელთა საერთო კრებამ არ განსაზღვრა ლიკვიდაციის 

შედეგად დარჩენილი ქონების მიღებაზე უფლებამოსილი პირი, სასამართლო ფონდის 

ლიკვიდაციის შედეგად დარჩენილ ქონებას გადასცემს შესაბამისად ერთ ან რამდენიმე 

არასამეწარმეო (არაკომერციულ) იურიდიულ პირს, რომლებსაც აქვთ იგივე ან მსგავსი 

მიზნები, როგორიც ლიკვიდირებულ ორგანიზაციას. თუ ასეთი არასამეწარმეო 

(არაკომერციული) იურიდიული პირი არ არსებობს ან შეუძლებელია მისი გამოვლენა, 

შეიძლება მიღებულ იქნეს გადაწყვეტილება ამ ქონების სახელმწიფოსათვის გადაცემის 

შესახებ. სასამართლომ ქონება შეიძლება გაანაწილოს ლიკვიდაციის პროცესის დაწყების 

რეგისტრაციიდან 6 თვის შემდეგ.  

9. სისხლის სამართლის საქმეზე კანონიერ ძალაში შესული სასამართლოს გამამტყუნებელი 

განაჩენის საფუძველზე სკოლის ლიკვიდაციას ახორციელებს (ახორციელებენ) სასამართლოს 

მიერ დანიშნული ლიკვიდატორი (ლიკვიდატორები). აკრძალულია სკოლის მიმართ 

სალიკვიდაციო და რეორგანიზაციასთან დაკავშირებული პროცედურების განხორციელება 

მის მიმართ სისხლის სამართლის საქმის წარმოების დაწყების მომენტიდან სასამართლოს 

გამამტყუნებელი განაჩენის კანონიერ ძალაში შესვლამდე ან სისხლის სამართლის საქმის 

წარმოების შეწყვეტამდე. 

 

მუხლი 9.  ა(ა)იპ „ონის მუნიციპალური წყალმომარაგების ქსელის მოვლა-შენახვის ცენტრის“ 

საქმიანობაზე კონტროლი. 

1. ცენტრის მუშაობაზე ზედამხედველობა  გულისხმობს სკოლის მიერ განსახორციელებელი 

საქმიანობის კანონიერების მიზანშეწონილობას  და საფინანსო-ეკონომიკური საქმიანობის 

ზედამხედველობას. 

2. ამ მუხლის პირველი პუნქტით გათვალისწინებულ ზედამხედველობას ახორციელებს 

დამფუძნებელი შესაბამისი სტრუქტურული ერთეულების მეშვეობით. 

3. დამფუძნებელი უფლებამოსილია გამოითხოვოს მასალები და ინფორმაციები, ან 

შესაბამისი სტრუქტურული ერთეულის მეშვეობით ადგილზე შეისწავლოს ფონდის 

საქმიანობა. 

 

მუხლი 10.   ა(ა)იპ „ონის მუნიციპალური წყალმომარაგების ქსელის მოვლა-შენახვის 

ცენტრის“  წესდებაში ცვლილებების და დამატებების შეტანის წესი. 

 



ცენტრის  წესდებაში ცვლილებების და დამატებების შეტანა ხორციელდება დამფუძნებლის 

მიერ, საქართველოს კანონმდებლობით დადგენილი წესით. 

 

მუხლი 11. დასკვნითი დებულებები 

ამ წესდების რომელიმე დებულების ბათილად ცნობა გავლენას არ მოახდენს წესდების სხვა 

დებულებების ნამდვილობაზე.   

 

 

ონის მუნიციპალიტეტის მერის წარმომადგენელი:  

 

 

 

 


